
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	1. ֆինանսների նախարարություն
	04.03.2024թ.
N  01/9-2/3356

	Ձեր 05.02.2024թ. N 1/01.5/1316-2024 գրությամբ ներկայացված ՀՀ կառավարության ««Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի վերաբերյալ հայտնում ենք հետևյալը.
Նախագծով առաջարկվում է ՀՀ 2024 թվականի պետական բյուջեում արտացոլել շրջակա միջավայրի նախարարության ‹‹Բնապահպանական ծրագրերի իրականացման գրասենյակ›› (այսուհետ՝ ԲԾԻԳ) պետական հիմնարկի կողմից իրականացվող «Շենքերի ոլորտում չափողականություն, հաշվետվողականություն և հավաստագրում (ՉՀՀ)» համակարգի ստեղծում և գիտելիքների կառավարում» (1016 ծրագրի 11006 միջոցառում) և «Անցում էլեկտրական շարժունակությանը Հայաստանում» ծրագրերի (1016 ծրագրի 11005, 12001 միջոցառումներ) և իրականացվելիք «Հայաստանի դիմակայուն լանդշաֆտներ» և «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում ուղղված բազմակի օգուտների» միջազգային դրամաշնորհային ծրագրերը, ինչպես նաև ձեռք բերել 28 էլեկտրական շարժիչով ավտոմեքենաներ՝ ինտեգրելով շրջակա միջավայրի նախարարության կողմից իրականացվող «Անցում էլեկտրական շարժունակությանը Հայաստանում» դրամաշնորհային ծրագիրը Պետական գույքի կառավարման կոմիտեի կողմից իրականացվող ծրագրի հետ (վերջինիս պահանջն ամրագրվել է շրջակա միջավայրի նախարարության 2023 թվականի գործունեության հաշվետվության վերաբերյալ ՀՀ վարչապետի մոտ 11.12.2023թ. կայացած խորհրդակցության NՎ/190-2023 արձանագրության 3.14 կետով): 
Նախագծի վերաբերյալ առկա են որոշակի դիտարկումներ, մասնավորապես.
	














	1.  Նախագծի 2-րդ կետով նախատեսվում է ՀՀ շրջակա միջավայրի նախարարության 1016 ծրագրի 12001 «Անցում էլեկտրական շարժունակությանը Հայաստանում» դրամաշնորհային ծրագրի շրջանակներում պետական կառույցներին աջակցություն» միջոցառման համար նախատեսված միջոցներից ՀՀ պետական գույքի կառավարման կոմիտեին համաֆինանսավորման սկզբունքով 1079 ծրագրի 31005 միջոցառման շրջանակներում 28 էլեկտրական շարժիչով տրանսպորտային միջոցների ձեռք բերման համար հատկացնել միջոցներ՝ յուրաքանչյուր մեքենայի համար 4,023.9 հազ. դրամ: Մինչդեռ հատկացվող միջոցները արտացոլված չեն նախագծին կից հավելվածներում: Բացի այդ, Նախագծի 3-րդ կետով ՀՀ ֆինանսների նախարարությանը հանձնարարվել է ապահովել սույն որոշման 2-րդ կետով նախատեսված համաֆինանսավորման գումարի փոխանցումը։ 
Այս կապակցությամբ նշենք, որ Գլոբալ էկոլոգիական Հիմնադրամի հետ կնքված համաձայնագրի շրջանակներում «Անցում էլեկտրական շարժունակությանը Հայաստանում» դրամաշնորհային միջոցների մուտքերն ապահովելու նպատակով գանձապետարանում բացված հաշիվները և վերոնշյալ ծախսային ծրագիրը փոխկապակցված են միմյանց հետ, որը պետական բյուջեում 2022-2023թթ. ներառվել է որպես պաշտոնական դրամաշնորհ՝ նպատակային բյուջետային ծախսային ծրագիր: 
Հետևաբար 1079 ծրագրի 31005 միջոցառման շրջանակներում 1016 ծրագրի 12001 միջոցառման մասնակցությամբ (ՀՀ 2024թ. պետական բյուջեում ծրագիրն արտացոլելուց հետո) էլեկտրական մեքենաների ձեռքբերումն անհրաժեշտ է իրականացնել օրենսդրությամբ սահմանված ընթացակարգով՝ ծրագրի գծով գլխավոր կարգադրիչի կողմից սահմանված կարգով ՀՀ կառավարության քննարկմանը ներկայացնելով վերաբաշխման վերաբերյալ համապատասխան որոշման նախագիծ և Նախագծից հանելով 3-րդ կետը:
Միաժամանակ ծրագրային փաստաթղթով ամրագրված գործողությունների համատեքստում խոչընդոտներից խուսափելու նպատակով (հիմնավորմամբ 2023թ. ծրագրի չիրականացումը պայմանավորված էր խոչընդոտներով) առաջարկում ենք Նախագծի շրջանակներում ներկայացնել Նախագծով առաջարկվող էլեկտրական մեքենաների ձեռքբերման մեխանիզմը Գլոբալ էկոլոգիական Հիմնադրամի կողմից ընդունելի համարվելու վերաբերյալ տեղեկատվությունը:
	Ընդունվել է
1. Նախագծի 2-րդ կետը խմբագրվել է, համաձայն որի Պետական գույքի կառավարման կոմիտեի կողմից ՀՀ 2024 թվականի պետական բյուջեի 1079 «Պետական գույքի կառավարում» ծրագրի 31005 «Հանրային իշխանության մարմիններին տրանսպորտային միջոցներով ապահովվածության բարելավում» միջոցառման շրջանակներում մատակարար կազմակերպության հետ կնքվող պայմանագրում կնախատեսվի դրույթ, որով ձեռք բերվող էլեկտրական շարժիչով տրանսպորտային միջոցներից 28-ի համար գումարը կտրամադրվի համաֆինասավորման սկզբունքով՝ յուրաքանչյուր մեքենայի համար 4023.9 հազար դրամ՝ ՀՀ 2024 թվականի պետական բյուջեի 1016 «Շրջակա միջավայրի վրա ազդեցության գնահատում և մոնիթորինգ» ծրագրի 12001 «Անցում էլեկտրական շարժունակությանը Հայաստանում» դրամաշնորհային ծրագրի շրջանակներում պետական կառույցներին աջակցություն» միջոցառման համար նախատեսված միջոցներից։
1. 3-րդ կետը հավել է։
1. Գլոբալ էկոլոգիական Հիմնադրամի կողմից համաֆինասավորման մեխանիզմն ընդունելի է՝ աշխատանքային կարգով ձեռք է բերվել համաձայնեցում։ 

	2.   Նախագծով 1016 ծրագրի 11005 միջոցառման գծով գումարը կազմում է 42,709.6 հազ. դրամ, իսկ 11006 միջոցառման գծով՝ 85,600.0 հազ. դրամ: Միաժամանակ, ըստ գանձապետական հաշիվների, նշված միջոցառումների գծով մնացորդները 31.12.2023թ. դրությամբ կազմում են համապատասխանաբար 104,280.2 հազ. դրամ և 13,710.0 հազ. դրամ (ընդհանուր՝ 117,990.2 հազ. դրամ): 
Հաշվի առնելով, որ դրամաշնորհային ծրագրերը պետական բյուջեում ներառվել են որպես պաշտոնական դրամաշնորհներ, վերջիններիս գծով 2022-2023թթ. պետական բյուջեով նախատեսված գումարների չօգտագործված մասն ուղղվել է հաջորդ տարվա դեֆիցիտի ֆինանսավորմանը՝ որպես արտաքին աղբյուրներից ստացված ֆինանսական միջոցների տարեսկզբի ազատ մնացորդ:
Այս կապակցությամբ անհրաժեշտ է ներկայացնել գումարի մեծության վերաբերյալ գնահատված հաշվարկներ՝ հստակեցնելով նաև ֆինանսական գնահատականի մեջ ներառված մինչև 2024թ. հունվարի 1-ը ստացված դրամաշնորհային միջոցների մնացորդը, որը ևս անհրաժեշտ է արտացոլել ՀՀ 2024թ. պետական բյուջեի համապատասխան հավելվածներում՝ այն դիտարկելով որպես արտաքին աղբյուրներից ստացված ֆինանսական միջոցների տարեսկզբի ազատ մնացորդ: 

	Ընդունվել է
Կատարվել են համապատասխան փոփոխություններ։

	3.  Նախագծով ներկայացված 1016 ծրագրի «11007» և «11008» միջոցառումների դասիչները փոխարինել համապատասխանաբար «11009» և «11010» դասիչներով:
	Ընդունվել է
Կատարվել են համապատասխան շտկումներ։

	4.   Առաջարկում ենք ճշգրտել նախագծին կից 8-րդ հավելվածում 11008 «Սևանա լճի ավազանում հողային ռեսուրսների և արժեքավոր էկոհամակարգերի պահպանում և կայուն կառավարում՝ ուղղված բազմակի օգուտների» միջոցառման գծով ընդամենը և նույն թվում «Աշխատանքի վարձատրություն» տողում առաջին եռամսյակում ներկայացված ցուցանիշը՝ այն համապատասխանեցնելով մյուս հավելվածների ցուցանիշներին և հավելվածները համարակալել ըստ հերթականության:
	Ընդունվել է
Կատարվել են համապատասխան շտկումներ։

	5.    Նախագծով առաջարկվող դրամաշնորհային ծրագրերի գծով ներկայացված տեղեկատվության շրջանակներում պարզաբանման անհրաժեշտություն ունի ծրագրերի թիմի աշխատողների աշխատավարձերի նկատմամբ կիրառված տարբերակված մոտեցումը, մասնավորապես` ծրագրի ղեկավարների ամսական աշխատավարձը տատանվում է 956-1833 դոլարի միջակայքում, գնումների մասնագետների ամսական աշխատավարձը՝ 100-800 դոլարի միջակայքում (ընդ որում` «Նվազագույն ամսական աշխատավարձի մասին» ՀՀ օրենքի 1-ին հոդվածով  Հայաստանի Հանրապետությունում նվազագույն ամսական աշխատավարձը սահմանվել է 75.0 հազ. դրամ): 
Բացի այդ նկատի ունենալով, որ վերոնշյալ դրամաշնորհային ծրագրերն իրականացվելու են ԲԾԻԳ-ի կողմից, բացահայտման անհրաժեշտություն ունի ծրագրերի իրականացման թիմում աշխատողների ներգրավվածության կազմը՝ արդյոք վերջինում ընդգրկված են աշխատակիցներ, որոնք հանդիսանում են ԲԾԻԳ-ի հաստիքային աշխատողներ: Հարկ է նշել, որ ՀՀ 2024 թվականի պետական բյուջեի  1071 «Շրջակա միջավայրի ոլորտում պետական քաղաքականության մշակում, ծրագրերի համակարգում և մոնիտորինգ» ծրագրի  11002 «Շրջակա միջավայրի ոլորտի ծրագրերի իրականացում» միջոցառմամբ ԾԻԳ-ի պահպանման ծախսերի համար նախատեսված է 109,835.4 հազ. դրամ: Ուստի առաջարկում ենք ներկայացնել Նախագծով նախատեսվող ֆինանսական միջոցների հաշվարկ-հիմնավորումները (մասնավորապես՝ աշխատավարձի գծով ծախսեր, հաստիքացուցակ, գործուղման, ներկայացուցչական  և այլն) ՀՀ պետական բյուջեով նախատեսված գումարների կրկնություններից խուսափելու համար:
	Ընդունվել է
      Ծրագրի հաստիքային միավորները և աշխատողների աշխատավարձերի դրույքաչափերը որոշվում են միջազգային դոնոր կազմակերպության կողմից՝ պայմանավորված ծրագրի բաղադրիչների քանակից, դրանց ծավալներից և բարդության աստիճանից: Ծրագրի այլ ծախսային հոդվածների մասով փոփոխությունները և վերաբաշխումները իրականացվում են դոնորի հաստատմամբ։ 
    Դոնորի կողմից սահմանված ձևաչափով ծախսերի բացվածքի օրինակը կցվում է (Տեղեկանք 1)։
        Դոլարային աշխատավարձը կհամապատասխանեցվի «Նվազագույն ամսական աշխատավարձի մասին» ՀՀ օրենքով նախատեսված նվազագույն ամսական աշխատավարձի չափին։
         «ԲԾԻԳ» ՊՀ-ի կողմից իրականացվող ծրագրերի ղեկավար կազմը և համակարգողները չեն հանդիսանում հիմնարկի հաստիքացուցակում ընդգրկված աշխատակիցներ, իսկ ծրագրերի առանձին բաղադրիչների մասով աշխատանքի մասնագիտական բարձր պահանջների և ցածր վարձատրության պատճառով հիմնարկի որոշ հաստիքային աշխատակիցներ, համատեղության կարգով, քաղիրավական աշխատանքային պայմանագրերի կնքմամբ, ընդգրկվում են ծրագրի աշխատանքներում, որը չի  հակասում տվյալ պաշտոնը զբաղեցող ծառայողի լիազորությունների իրականացմանը։ 
  Ծրագրերի ֆինանսական միջոցների հաշվարկ-հիմնավորումները նախահաշիվների տեսքով կցվում են։ 

	2. Պետական գույքի կառավարման կոմիտե
	07.02.2024թ.

	Ի պատասխան Ձեր գրության՝ կապված քննարկման ներկայացված ««Հայաստանի Հանրապետության 2024 թվականի պետական բյուջեի մասին» օրենքում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի վերաբերյալ կարծիքի տրամադրման հետ, հայտնում ենք, որ ՀՀ ՏԿԵՆ պետական գույքի կառավարման կոմիտեն ներկայացված նախագծի առնչությամբ դիտողություններ և առաջարկություններ չունի:
	













